IL-PROCESS TA’ KRISTU

F’dawn il-granet aktar minn kull
zmien iehor il-hsieb taghna jigri fuq
dawk il-grajja ta’ ferh u ta’ niket li
giebu l-hajja lid-dinja bil-mewt tal-
Iben t’Alla u b’qalbna mnikkta aktar
milli ferhana nixtiequ naraw u
naghrfu ahjar dawk il-grajja mbieghda
li fdewna mill-jasar tax-xitan u tawna
l-helsien u l-hajja ta’ dejjem. U aktar
ma nahsbu aktar nitnikktu, ghax na-
raw kemm kienet kbira l-kefrija tal-
Lhud li mhux biss ghalqu ’l qalbhom
gol-azzar biex ma thoss l-ebda hniena
imma sahansitra fit-telfa taghhom in-
sew u xejn ma qiesu dak li tghid il-
ligi biex ghall-inqas juru li kull ma
kienu jaghmlu kien kollu skond il-
ligi. U ghalhekk irrid inkellimkom (¥)
il-lum fuq il-process ta’ Kristu biex
nurikom kemm naqsu l-Lhud meta
taw is-sentenza tal-mewt lil Kristu u
kemm kienet kontra 1-ligi taghhom
stess dik is-sentenza.

Il-process ta’ Kristu naqsmuh
f’zewg taqsimiet: l-ewwel, l-arrest u
l-kkompilazjoni; it-tieni, il-kawza u
s-sentenza.

Naqraw fl-Evangelju 1li Kristu
wara l-ahhar ikla mal-appostli mar
fil-gnien taz-zebbug biex ighaddi
l-lejl jitlob. Hemm gew is-suldati
Lhud, qabduh, rabtuh u haduh ar-
restat ghand Kajfa, il-qassis il-kbir.

Kellhom il-Lhud id-dritt li jarres-
taw ’il Gesu? Skond il-ligijiet tal-
restat jew meta jinqabad f’xi delitt
jew meta jkun hemm fuqu suspett
qawwi ta’ xi delitt. Kristu qatt ma
nqabad fl-ebda delitt, imma l-kbarat
tal-poplu, l-kapijiet wahhlu fih delitt
li hu qatt ma ghamel jew li ma kienx

delitt. Kristu qal bosta drabi li hu
kien Bin Alla, mibghut minn Alla
Missieru, u wettaq il-verita = ta’
kliemu b’hafna mirakli. Imma 1-Lhud
ma emmnuhx. Ghalihom ma kienx
hemm hlief Alla wiehed, u l-ebda
bniedem ma seta jghid li hu kien Alla,
Bin Alla u haga wahda mieghu.
Kliem bhal dan f’widnejn il-Lhud kien
dagha 1li haqqu l-mewt. Il-mirakli li
ghamel Gestt u li kienu juru fih set-
gha aqwa minn kull setgha tal-bnie-
dem, ghal-Lhud ma kienu xejn,
kienu sharijiet jew ghamil tax-xitan.
Ghalhekk ghal-Lhud Kristu kien
bniedem hazin li ghamel lilu nnifsu
daqs Alla u 1li ghalhekk kien haqqu
l-mewt skond il-ligi taghhom. U aktar
minn darba l-kbarat u l-kapijiet tal-
Lhud ftiehmu biex jagbduh u jog-
tluh. Din kienet il-htija ta’ Gesl, dan
kien id-delitt tieghu u din kienet il-
kawza tal-arrest tieghu. Le, Kristu
ma kellu l-ebda htija; il-htija kienet
taghhom 1li ma riedux jemmnu, u
ghalhekk ma kellhom l-ebda dritt li
jarrestawh. Imma mqar jekk nah-
frulhom l-injoranza taghhom, bhalma
hafrilhom Kristu minn fuq is-salib,
il-hsieb tal-Lhud, meta arrestaw lil
Kristu kien hazin, huma riedu jarres-
tawh biex joqtluh, bis-sewwa jew bid-
dnewwa u mhux biex jistharrguh u
jaraw hux tassew hati jew le.

Wara li qabdu ’! Kristu fil-gnien
taz-Zebbug, haduh, kif ighidilna S.
Gwann (18, 18), ghand Anna, li kien
haten Kajfa, l-qassis il-kbir. Hemm
saret l-ewwel stharriga, imbaghad
Kristu kien mehud ghand Kajfa fejn
kienu migburin il-membri kollha tas-
sinedriju jew il-Qorti tal-Lhud. Saret

stharriga ohra,u l-membri kollha taw
is-sentenza tal-mewt. Dan kollu sar
bil-lejl, u ghalkemm kienet kawza
vera, nistghu nxebbhuha mal-kom-
pilazzjoni tal-kawzi kriminali taghna.
L-ghada fil-ghodu regghu Itaqghu
l-imhallfin kollha u regghu taw l-istess
sentenza tal-mewt. Kristu kien min-
nufih  mehud ghand il-gvernatur
Pilatu biex iwettaq is-sentenza tagh-
hom u jaghtu l-mewt lil Kristu.

Din hi l-istorja kif naqrawha fil-
qosor fl-Evangelju. Fiha tidher biss
il-mibeghda tal-Lhud ghal Kristu,
imma jekk inharsu lejha aktar mill-
qrib u nqabbluha mal-ligijiet tal-
Lhud malajr nintebhu 1li kull ma
ghamlu 1-Lhud kien kollu kontra 1-
ligi u li l-process kollu u s-sentenza
wkoll kienu illegali, kontra il-ligi u
ma jiswew xejn. Naraw haga, haga.

L-ewwelnett il-kawzi kollha krimi-
nali u s-sentenzi tal-mewt kellhom
isiru u jinghataw f’sala ghal t’appos-
ta fil-bini tat-tempju. Sentenza tal-
mewt moghtija f’post iehor barra
minn dik is-sala ma kenitx tghodd. U
Kristu kien ikkundannat fid-dar ta’
Kajfa, barra mit-tempju. Ghalkemm
San Luqa jghid li fil-ghodu l-imhal-
Ifin hadu ’l Gesu quddiem il-gemgha,
dan ghandna nifhmuh li gebuh qud-
diemhom fid-dar ta’ Kajfa, mhux fis-
sala tal-Qorti. San Gwann ighid car
li wara li tawh is-sentenza tal-mewt
haduh minn ghand Kajfa ghand
Pilatu. Mela s-sentenza tal-mewt
kienet moghtija ghand Kajfa u ghal-
hekk hazina.

Izjed: il-kawzi tal-mewt ma set-
ghux isiru u la fil-festi u lanqas lejliet
il-festi. Il-hin tal-kawzi kien bi nhar,
mill-hin tas-sagrificéju ta’ fil-ghodu
sal-hin tas-sagrificcju ta’ fil-ghaxija.
Bil-lejl ma kienux jistghu jsiru kaw-
zi. Mela l-ewwel laqgha tas-sinedriju,

li saret bil-lejl malli giebu °1 Kristu
arrestat, kienet hazina ghax kontra
I-ligi.* U Kristu kien ikkundannat
l-ghada li kien lejliet il-Ghid, il-festa
I-kbira tal-Lhud. Mela s-sentenza
kienet hazina, ghax moghtija fi zmien
projbit mil-ligi. Il-ligi kienet titlob
ukoll 1i bejn il-kawza u s-sentenza
tal-mewt ghandu jghaddi lejl; is-sen-
tenza ma kenitx tista’ tinghata 'fl-
istess gurnata tal-kawza. Issa, fil-kaz
ta® Kristu, jekk is-seduta ta’ bil-lejl
kienet kawza, ma kenitx tghodd ghax
kontra 1-ligi; jekk ma kenitx kawza
imma stharrig fuq fuq, u l-kawza
kienet dik li saret l-ghada fil-ghodu,
is-sentenza kienet hazina, ghax mogh-
tija fl-istess gurnata tal-kawza.
Izjed: Il-ebda sentenza tal-mewt
ma kienet tista’ tinghata minghajr
zewg xhieda. Ix-xhieda kellhom
ikunu mistogsijin wiehed, wiehed,
mifrudin minn xulxin. L-imhallef il-
kbir, jigifieri l-qassis il-kbir, qabel
ma jixhdu, kien iwissihom li ghand-
hom ighidu s-sewwa u jaghtihom il-
gurament biex ighidu s-sewwa. Jekk
xi hadd jinqabad jixhed bil-gideb,

kien jehel il-piena li jkun haqqu
I-hati. U jekk ix-xhud ma jkunux
jagblu  bejniethom, imqar f’haga

zghira x-xhieda taghhom ma tghoddx
u l-hati jkun mehlus. Minn dan kollu
ma sar xejn fil-kawza  ta’ Kristu.
Xhud kien hemm hafna, imma kienu
kollha xhieda giddieba. Ma nahsebx
li kienu kkastigati kif kienet titlob
il-ligi. Fl-ahhar gew zewg xhieda ohra.
Ma naqrawx li Kajfa wissiehom
u tahom il-gurament qabel ma xehdu.
Aktarx 1li minn dan kollu ma sar
xejn. Flok ma xehdu wiehed, wiehed,
mifrudin minn xulxin, xehdu flim-
kien. Ix-xhieda taghhom ma kenitx
taqbel; dan ighiduh l-evangelisti
(Mk. 14, 56)., Skond S. Mattew

wiehed xehed 1 Kristu qal:
‘““Nista nhott it-tempju ta’ Alla u fi
tliet ijiem nerga nibnih’”’. Imma
skond S. Mark il-kliem tax-xhieda
kien dan: ‘“Jien inhott dan ti-tempju
mibni bl-idejn, u fi tliet ijiem nibni
iehor mhux mahdum bl-idejn”’ (14,
58). Hu x’inhu jidher li I-Qorti ma
kienx kuntent bix-xhieda ta’ dawn
iz-zewg irgiel, ghax il-president tal-
Qorti, li kien Kajfa l-qassis kbir,
nizel minn postu, mar hdejn il-hati u
stagsieh hu stess: ‘‘Irrid naf jekk int
intix il-Messija, Bin Alla.”’ Kajfa ried
ix-xhieda ta’ Kristu stess biex ikollu
aktar fuqgiex ikun jista jikkundannah.
Imma skond il-ligi u la l-hati u lanqas
il-qraba tieghu ma kienu jistghu
jkunu xhieda. U fuq kollox il-hati
qatt ma seta jkun ikkundannat fuq
ix-xhieda tieghu biss. Issa Kristu
mhux biss kien mistogsi u mitlub
biex jixhed b’gurament (Matt. 26.
63), imma kien ikkundannat bix-
xhieda tieghu stess, ghax malli qal:
“Iva, jien’’, l-imhallfin kollha qalu:
“Haqqu l-mewt’’, U hawn ghandna
ksur iehor tal-ligi. L-imhallfin kell-
hom jaghtu s-sentenza taghhom,
mewt jew hajja, wiehed, wiehed,
imma hawn taw is-sentenza taghhom
kollha f’dagqa (Matt. 26, 66).

Imma l-ikbar ksur tal-ligi kienet
is-sentenza nnifsha, Setghu l-Lhud
jaghtu s-sentenza tal-mewt? Jaghtu
l-piena tal-mewt Zgur li ma setghux.
Mindu art il-Lhudija waqghet taht il-
hakma ta’ Ruma fis-sena 6 wara
Kristu, ir-Rumani zammew ghali-
hom id-dritt i jaghtu Il-piena tal-
mewt u lil-Lhud hallewlhom id-dritt
ta’ pieni zghar, blialma huma habs u
swat. X’uhud jahsbu 1li 1-Qorti tal-
Lhud kellha s-setgha taghti s-senten-
za tal-mewt, imma dis-sentenza kell-
ha tkun imwettqa mill-gvernatur

Ruman. Ghalhekk il-Lhud ma gham-
lu xejn hazin meta taw is-sentenza
tal-mewt lil Kristu u mbaghad mar-
ru ghand Pilatu biex iwettagha bis-
setgha tieghu. Imma ohrajn ighidu li
1-Qorti tal-Lhud angas ma kellu set-
gha jaghti sentenza tal-mewt, u jid-
her 1i kien hekk tassew. Ghax meta
I-Lhud hadu °1 Kristu quddiem Pilatu
ma qalulux: Hawn dal-bniedem li
I-Qorti taghna tikkundannah ghall-
mewt, issa wettaq inti s-sentenza
taghna biex nistghu naghtuh il-piena
li haqqu. Ma qalulux hekk, imma,
kif ighidulna l-evangelisti stess, bdew
jakkuzawh ta’ hafna htijiet, jigifieri
regghet saret il-kawza quddiem
Pilatu, Dan kien kollu zejjed kieku
l-kawza u s-sentenza tas-sinedriju
kienu tajbin u skond il-ligi. U ghal-
hekk jidher li s-sentenza tal-Qorti tal-
Lhud kienet kontra l-ligi, hazina, ma
tghoddx.

Minn dan kollu jidher li l-process
ta’ Kristu kien kollu kemm hu
illegali. Moghmijin  mill-mibeghda
kontra Kristu ma ndunawx li kienu
qeghdin jiksru l-ligijiet taghhom stess
ligijiet 1i huma kollha kienu jafuhom
tajjeb. Imma huma dak il-hin ma
kellhomx f’mohhhom hlief haga
wahda: jisfogaw il-mibeghda tagh-
hom kontra Kristu billi jaghtuh il-
mewt u jehilsu minnu mill-aktar fis,
Dan kien il-hsieb li mexxiehom u
wassalhom fejn riedu, huma li kienu
l-ghorrief tal-ligi, il-mexxejja tal-
poplu, id-dawl, il-gieh u l-fohrija tan-
nazzjon Lhudija kollha.

Kull ma ghidna s’issa hu mibni fuq
ir-rakkont  tal-evangelisti, Imma
l-evangelisti ma tawniex rakkont
shih tal-process ta’ Kristu bl-irqaqat
kollha tal-hin u tal-post u tal-jum.
Huma qalulna biss il-grajja ewlenin
ta’ dak il-process u ma qalulna xejn

fuq xi taghrif iehor li nixtiequ nkunu
nafuh. Huma, jew ghall-inqas S.
Mattew, S. Mark u S. Luqa jgeghlu-
na nahsbu li kull ma sar, sar mill-
lejl tal-Hamis sa nofsinhar tal-Gim-
gha, Hekk tghallimna sa minn zgho-
ritna u hekk kien jemmen kulhadd
sa ftit snin ilu. Izda llum l-ghorrief
jahsbu li Kristu kiel l-ahhar ikla ma’
l-Appostli t-Tlieta fil-ghaxija; dak
in-nhar bil-lejl kien arrestat u mehud
ghand Anna. L-ghada l-Erbgha, saret
l-ewwel seduta tal-Qorti. Il-Famis
saret seduta ohra biex jaghtu s-sen-
tenza; imbaghad hadu °l1 Kristu
ghand Pilatu. Il-Gimgha regghu
hadu ’l Kristu ghand Pilatu u giegh-
luh jaghti s-sentenza tal-mewt. Dan
it-taqsim tal-ahhar granet tal-hajja
ta’ Kristu, ghalkemm ma nistghux
nghidu li hu ¢ert ghal kollox, ighinna
hafna biex inhollu hafna diffikulta-
jiet i niltaqghu maghhom fl-istorja
tal-ahhar granet u tal-process ta’
Kristu u fl-istess hin iwaqqghu
bi¢céa mill-akkuzi li semmejna kontra
. lHlegalita tal-process. Haga ohra li
jehtieg li nzommu quddiem ghajnejna

hi din: il-ligijiet kriminali tal-Lhud,
li ahna ghidna li kienu miksurin fil-
proéess ta’ Kristu, kienu ilhom gejjin
minn fomm ghal fomm minn Zmien
qabel Kristu u kienu miktubin xi
mitejn sena wara Kristu. Matul dan
iz-zmien xi ligijiet godda zdiedu,
ohrajn tbiddlu, ohrajn ma baqghux
jitharsu, u mhux dejjem nistghu
nghidu jekk xi ligi li minn ghalina
kienet miksura, kenitx diga mdahhla
fil-gemgha tal-ligijiet fi zmien Kristu
jew dahlet wara.

Nistghu nghidu fi zgur li dawk il-
ligijiet li kienu miksurin fil-process
ta’ Kristu kienu diga jezistu fi Zmien
Kristu, ghax il-Lhud qatt ma kienu
sa jdahhlu ligijiet i juru li huma
ma mxewx maghhom fil-process ta’
Kristu. U naghalqu din it-tahdita
billi nghidu li l-process u s-sentenza
tal-mewt kontra Kristu kienu mhux
biss ingusti imma wkoll illegali.

P, P. SAYDON.

(*) Dan il-kliem qrah fuq ir-“Rediffu-
sion””, ghal Gimgha 1-Kbira, is-sena li
ghaddiet, 1961 1-Professur Mons. P.P.
Saydon, B.Lit., D.D., Lic. S. Script.

IL-GHOLLIQA

Darba kien hemm wiehed Gharbi jismu Saghda, li ma kienx jibza’
mis-sriep, u tista’ tghid Ii kull jum kien jagbad xi serp jew tnejn. Darba
wahda kien qieghed jithaddet ma’ gemgha minn hbiebu fil-misrah tar-
rahal (il-misrah tar-rhula tal-Gharab, ma jkunx imdawwar bil-bini, imma
jkun wetja kollha haxix, ma’ genb ir-rahal, m*hux gewwa fih) u wiehed
minn dawk il-hbieb lemah serp kbir miexi fuq hajt tas-sellieh, Dan ghajjat
lil Sdghda, biex imur jacbdu.

Saghda mar minn wara l-hajt u hataf is-serp minn denbu. Is-serp
lahaq dahhal rasu fil-hajt, u Saghda jighed kemm jighbed, ma sataghx
jaqalghu. Kif kien hekk, hass xi haga taghrxu f’siecu, u haseb li kien xi
serp iehor li gie jagbez ghal siehbu; ghal hekk telaq denb is-serp u rhielha
jigri dags balla ! Kien hemm hagra fin-nofs u Saghda tfixkel fiha u waqa’,
u hares warajh u ra li dak li gharxu f’siequ ma kienx serp, kienet gholliqa
li wehlitlu mal-ghaba. Il-hbieb tieghu, jaraw dan, bdew jidhku u gabblulu
tagbila: ‘‘Saghda fid-diqa, ma bezax mis-serp; baza’ minn gholliqa !™

